REZIME RADA

Krajiška epska poezija Parryeve zbirke je osobita po tome što ženski likovi u njoj igraju značajnu ulogu i funkcioniraju  u rasponu od uzgrednog pojavljivanja do centralne uloge u pojedinim pjesmama. Dominantna uloga ženskih likova je u pjesmama na temu „krvave svadbe”, osobito omiljene kod krajiških pjevača. U okviru te teme, uvjetovane vremenom nemira i sukoba, variraju motivi: otmice djevojke – nevjeste, potrage za njom, nalaženja pri čemu dolazi do mejdana (često višestrukog, protiv sedmorice mejdandžija) ili sukoba „šireg stila”, koji rezultira njenim oslobađanjem. Uz tu dominantnu temu, u krajiškoj epskoj poeziji data je uloga žene u vremenu i prostoru o kojem se u pjesmama pjeva, u porodici, posebno je akcentirana relacija: žena – muškarac, u kojoj je u patrijarhalnoj sredini žena u svakom pogledu ovisna o muškarcu. Posebnost mjesta ženskih likov au pjesmama iz Parryeve zbirke je i u tome što se u nemalom broju pjesama žena protivi takvom poretku stvari i pokušava „uzeti svoju sudbinu u vlastite ruke”. 

Obilje različitih tipova ženskih likova u Parryevoj zbirci nametnulo je ženske likov ekao logičnu temu izučavanja i prezentiranja, a za nadati se da će ta tema kod budućih tumača krajiške epske pjesme produbiti interes za tu oblast, kao i za krajišku epsku poeziju uopće, odnosno da će motivirati na daljnje bavljenje epskim pjesmama iz Parryeve zbirke kao najdragocjenije i najveće „baze podataka” o krajiškoj epskoj pjesmi. Do punog osvjetljavanja Parryeve zbirke doći će tek kada zbirka bude dostupna široj javnosti, a jedan od puteva je i ovakav doprinos.     

